
	Ուսումնասիրելով Ձեր 03.12.2024թ. N ՆՄ/ԱՄ-2/36765-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և Աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության որոշման նախագիծը, որով առաջարկվում է ՀՀ Կառավարության պահուստային ֆոնդից 38.2 մլրդ դրամ հատկացնել 1102․ Կենսաթոշակային ապահովություն ծրագրի 12005. Կուտակային հատկացումներ մասնակցի կենսաթոշակային հաշվին միջոցառմանը, ապահովվելով նշված միջոցառման ծախսերի ամբողջական կատարումը՝ հայտնում ենք հետևյալը․
Նախագծի ընդունումը կհանգեցնի «ՀՀ 2024 թվականի պետական բյուջեի մասին» օրենքով նախատեսված «ՀՀ կառավարության պահուստային ֆոնդ» ծախսային ծրագրի տարեկան ճշտված չափաքանակի գերազանցմանը՝ «Պահուստային միջոցներ» հոդվածով: Հետևաբար, առաջարկում ենք խմբագրել ՀՀ Կառավարության պահուստային ֆոնդից նախատեսվող հատկացման գումարների հոդվածները՝ մասնավորապես, ՀՀ կառավարության պահուստային ֆոնդի «պահուստային միջոցներ» հոդվածից նախատեսել 1.0 մլրդ դրամ, իսկ «շենքեր և շինություններ» հոդվածից՝ 37.2 մլրդ դրամ:

Միաժամանակ, նախագծին կից ներկայացված հիմնավորման մեջ նշվում է, որ ոչ ֆինանսական արդյունքային ցուցանիշի ավելացման անհրաժեշտություն չկա, քանի որ շահառուների փաստացի թվաքանակը համապատասխանում է ծրագրային ցուցանիշին, այնինչ Ձեր կողմից ներկայացված ՀՀ 2024թ․ պետական բյուջեի ինն ամիսների հաշվետվության ամբողջական փաթեթում «Մասնակիցների թիվ մարդ» արդյունքի չափորոշիչի փաստացի թիվը կազմել է  538,465՝ տարեկան պլանի 475,881-ի փոխարեն։ Այդ կապակցությամբ խնդրում ենք հիմնավորման մեջ ներկայացնել շահառուների թվաքանակի աճի հանգամանքները, ինչպես նաև համապատասխան հավելվածներում ներառել նաև ոչ ֆինանսական արդյունքային ցուցանիշները։

	
















Ընդունվել է, խմբագրվել է:

Ընդունվել է ի գիտություն:
Հարցը քննարկելիս հարկ է նկատի ունենալ, որ այս միջոցառման գծով կանխատեսումները կատարվում են Կենտրոնական բանկից ստացված՝ կուտակային բաղադրիչի մասնակիցների և նրանց կենսաթոշակային հաշիվների վերաբերյալ փաստացի տվյալներով, իսկ պետական բյուջեի կատարողականը, որպես կատարող մարմին, ներկայացնում է ՊԵԿ-ը՝ իր տեղեկատվական շտեմարանում առկա՝ պարտադիր կուտակային բաղադրիչի մասնակիցների և նրանց անունից (օգտին) կատարված սոցիալական վճարների, կուտակային հատկացումների մասին տվյալներով:
Ընդ որում, ՊԵԿ-ի տվյալները վերաբերում են մարված կուտակային բաղադրիչի պարտադիր մասնակիցների թվին՝ ըստ հաշվետու ամսվա (սոցիալական վճարների) անձնավորված հաշվարկների:
ՊԵԿ-ի ներկայացրած տեղեկատվության մեջ առկա է տվյալ այն անձանց թվաքանակի մասին տվյալները, ում կուտակային հատկացումները Օրենքի 9-րդ հոդվածով սահմանված կարգով հաշվետու ամսվա ընթացքում փոխանցվել է մասնակիցների ռեեստրը վարողին և մոտ է Կենտրոնական բանկից ստացված տվյալներին:
Ըստ այդմ, առկա է կանխատեսման և փաստացի ցուցանիշների համար հիմք ընդունվող փաստացի տվյալները համադրելի դարձնելու խնդիր, ինչին անդրադարձ կկատարվի առաջիկայում:



